gabinete de igualdade

15 DE OUTUBRO: DIA DAS MULLERES RURAIS

O Ministerio de Agricultura, Pesca e Alimentacion recolle na sta paxina web a historia do
nacemento da conmemoracién deste dia internacional:

En 2008, a Asemblea de Nacidons Unidas recofiecia a «funcion e contribucién decisivas da muller
rural, incluida a muller indixena, na promocién e desenvolvemento agricola e rural, a mellora da
seguridade alimentaria e a erradicacion da pobreza rural». A ONU entendia que «mundialmente,
con poucas excepcidns, todos os indicadores de xénero e desenvolvemento mostran que as
campesifias se atopan en peores condicidns que os homes do campo e que as mulleres urbanas».

Asi, esa reivindicacidn internacional por fin visibilizaba o papel fundamental que as mulleres
representan nas economias rurais, sobre todo nos paises en vias de desenvolvemento. Tamén
nos lembra a ONU que «as mulleres rurais custodian o medio ambiente e a diversidade».

En Galicia, o noso rural segue a ser fonte de discriminaciéns para moitas mulleres —como
acontece no resto de comunidades cunha forte dependencia do medio rural—, mesmo sendo
elas as principais sustentadoras desas economias (agricultura e ganderia, particularmente). Por
iso CCOO demanda para elas condicidns laborais e de vida dignas e xustas.

Denunciamos que sen as mulleres do rural galego, a nosa alimentacién, a nosa agricultura e os
nosos campos e montes estarian abocados a destrucion.

Por todo isto, o Sindicato Nacional de CCOO de Galicia defende un rural vivo, dindmico e, sobre
todo, equitativo. Levamos anos apoiando os movementos que defenden a mellora das
condicidns de vida no agro desde o noso ambito laboral.

Reivindicamos que a fenda salarial desapareza tamén dos contratos do agro, que se lles recofieza
as mulleres a propiedade conxunta das explotacions gandeiras cando corresponde (dereitos
sobre a terra), asi como un trato xusto e dereitos laborais en igualdade de condicidns para as
traballadoras inmigrantes nos nosos campos ou empresas agroalimentarias. Mais ainda,
reivindicamos o necesario pulo na implantacion masiva das redes de conexién tecnoldxicas no
rural, medios e servizos necesarios e suficientes e a erradicacién dos prexuizos arredor dos
labores agroalimentarios. Todo isto é necesario para un medio rural onde as mulleres compartan
as mesmas oportunidades e gocen, en igualdade de condiciéns, dos mesmos dereitos que os
homes.

CCOO coas mulleres do rural!

